
Jesús er upprisinn!
18. Tími



Tilgangur:
Jesús Kristur reis upp frá dauðum og mun aldrei deyja, og við
skulum rísa upp og lifa að eilífu hjá honum ef við fylgjum honum.
Læra hvað gerðist á lönguföstu og páskum.
Læra að Páskahátíðin er mikilvægasta hátíð kirkjuársins.
Við sækjum messu hvern sunnudag og minnumst dauða og upprisu
Jesú.

Námsefni:
Tíst með Guði 3.23-3.33
Leyfið börnunum að koma til mín, kafli 14 bls 16
Biblían: https://biblian.is/biblian/johannesargudspjall-20-kafli/

Hugmynd af kennslustund:
Ræða við börnin um lönguföstu-sprengidag-öskudag
Segja frá hvað gerðist á páskahátíðinni.
Myndband um krossfestingu og upprisu Jesú.
https://youtu.be/32LkvIrd9Ck
Við lesum eina frásögnina í 20. kafla Jóhannesarguðspjalls.

Langafastan og Páskar

Langafastan hefst á öskudegi og varir í fjörtíu daga. Langafastan er
sérstakur tími fyrir bænir og yfirbót. Á lönguföstu eigum við að
undirbúa okkur fyrir páskana.

https://biblian.is/biblian/johannesargudspjall-20-kafli/
https://youtu.be/32LkvIrd9Ck


Kaþólskir fasta tvo sérstaka daga á hverju ári; öskudag og
föstudaginn langa. Það merkir að við neytum einnar fullkominnar
máltíðar hvern þessara daga. Til þess er einnig ætlast að við gerum
yfirbót á hverjum föstudegi og hvern dag föstunnar. Á öskudaginn er
öskuvígsla og tækifæri fyrir fólki að meðtaka öskukross. Við úthlutun
hinni vígðu ösku segir presturinn við okkur: „Minnstu þess maður, að
þú ert mold og að moldu skalt þú aftur verða.“

Í dimbilviku heldur kirkjan hátíðlega upp á atburði úr síðustu lífsdaga
Jesú, fyrir páska.

Pálmasunnudagur
Fyrstur af þessum atburðum var hans dýrðlega innganga í Jerúsalem,
sem Messías. Við minnumst þessa atburðar á pálmasunnudegi þegar
við göngum helgigönguna
með vígðum pálmagreinum. Okkar helgiganga er ætluð til að minna
okkur á fyrstu sigurgönguna í Jerúsalem þegar hópur fólks elti og
hyllti Jesú. Á pálmasunnudag lesum við tvö guðspjöll. Fyrsta
guðspjallið segir okkur um hina dýrlegu inngöngu Jesú inn í
Jerúsalem. Annað guðspjallið segir okkur frá kvöl og dauða Jesú.

Skírdagur
(sem er fimmtudagur í dimbilviku) Annar atburðurinn sem við höldum
hátíðalega í dimbilviku, er síðasta kvöldmáltíðin, á skírdagskvöld.
Messa á skírdag er byrjunin á dögunum þrem fyrir páskadaginn. Og
þessir dagar eru þeir heilögustu í árinu. Þessir dagar ná hámarki sínu
á páskavöku.

Föstudagurinn langi
Þriðji atburðurinn úr lífi Jesús sem við höldum hátíðlega í dimbilviku
eru hans þjáningar og dauði, sem var í fyrsta skipti á föstudaginn
langa fyrir tvö þúsund árum. Á föstudaginn langa tökum við okkur



tíma til að hugsa og biðja um hið saklausa lamb Guðs sem var fórnað
vegna synda okkar. Þetta er dagurinn sem við sýnum sérstaka
virðingu fyrir krossinum og við biðjum fyrir öllum heiminum.
Föstudagurinn langi er dagur föstu og bindindis, dagur sem við
gerum iðrun.

Laugardaginn fyrir páskana
Hugsa og biðja kaþólskir menn um þá hluti sem gerðust fyrir Jesú og
hvers vegna. Það er eins og við séum að krjúpa við gröf hans í djúpri
sorg og bíðandi eftir upprisu hans.

Páskar
Næsti sunnudagur eftir að fyrsta vortungl er fullt.

Páskavakan
Síðan seint á laugardagskvöld, höldum við hátíðlega upprisu hans frá
dauðum. Þetta er gert á sérstakan hátt með eldi og kertum og mörgum
öðrum táknum. Þessi athöfn hlýtur að vera ein af þeim fallegustu í
kirkjunni.

Páskadagur
Páskahátíðin er haldin í minningu upprisunnar. Það er hin mesta hátíð
kirkjuársins og sigurhátíð kristninnar, Því með upprisu sinni hefur
Jesús unnið fullan sigur á dauðanum og helvíti. Páskakertið er ímynd
hins upprisna Endurlaunara.

"Upprisa Krists er kjarninn í tilveru kirkjunnar."
“En ef Kristur er ekki upprisinn, þá er ónýt prédikun vor, ónýt líka trú
yðar.” “Upprisa Krists er kóróna trúar okkar á Krist.....”



Upprisa Jesú

Vegna synda mannanna lokaðist þeim leiðin til himna.
Hún opnaðist ekki aftur fyrr en með dauða Jesú.
En samt var til gott fólk áður en Jesús dó.
Hvað varð um þetta fólk eftir að það dó?
Sálir þess stigu niður í ríki dauðans.
Það er ekki helvíti heldur staður þar sem gott fólk varð að bíða
þangað til leiðin til himna opnaðist að nýju.
Eftir dauða sinn fór Jesús á þennan stað til þess að endurleysa
réttláta.

Eftir dauða sinn steig Jesús niður í ríki dauðans til þess að
endurleysa réttláta og leiða þá til himna.

Líkami Jesú var lagður í gröfina.
Á þriðja degi komu konurnar til grafarinnar.
Þær sáu að steininum hafði verið velt frá. Klæðin sem Jesús hafði
verið sveipaður lágu samanbrotin þar hjá.
Englar sátu við gröfina. Þeir sögðu að Jesús væri ekki þar.

Líkami Jesú lá ekki lengur í gröfinni. Á þriðja degi reis Jesús upp frá
dauðum.

Postularnir trúðu ekki konunum. Pétur og Jóhannes fóru sjálfir til
grafarinnar.
Þeir fundu allt eins og konurnar höfðu sagt þeim.
Jesús birtist postulum sínum oft eftir upprisuna.
Postularnir héldu fyrst að þeir hefðu séð anda.
Það var vegna þess að Jesús hafði ekki venjulegan líkama.



Jesús reis í dýrðlegum líkama úr gröfinni.

Postularnir gátu ekki skilið þetta. Þess vegna þurftu þeir hjálp.

Jesús lofaði postulum sínum að senda þeim hjálp, Heilagan anda.

Heilagur andi hjálpaði postulunum að skilja allt það sem Jesús gerði
og sagði.

Hvað varð um Jesú eftir dauða hans?
Eftir dauða sinn steig Jesús niður í ríki dauðans til þess að
endurleysa réttláta og leiða þá til himna.

Lá líkami Jesú í gröfinni?
Líkami Jesú lá ekki lengur í gröfinni. Á þriðja degi reis Jesús upp frá
dauðum.

Hvernig reis Jesús upp úr gröfinni?
Jesús reis í dýrðlegum líkama úr gröfinni.

Hverju lofaði Jesús postulunum?
Jesús lofaði postulum sínum að senda þeim hjálp, Heilagan anda.

Við fögnum upprisu Jesú á páskahátíðinni.


